
	1. ՀՀ պաշտպանության նախարարություն
	07.02.2022թ.

	
	N ՊՆ/510/560-2022

	2022 թվականի փետրվարի 2-ի Ձեր N 01/16.1/637-22 գրության առնչությամբ հայտնում եմ, որ «Գույք հետ վերցնելու և նվիրելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:

	2. ՀՀ պետական եկամուտների կոմիտե
	07.02.2022թ.

	
	N 01/3-3/7710-2022

	Հարգելի պարոն Խաչատուրյան
ՀՀ պետական եկամուտների կոմիտեն քննարկել է «Գույք հետ վերցնելու և նվիրելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
Միաժամանակ տեղեկացնում ենք, որ ՀՀ ԲՏԱ նախարարությանը հանձնված գույքը «Չարենցավանի հաստոցաշինական գործարան» ԲԲԸ-ին անհատույց նվիրելիս «Չարենցավանի հաստոցաշինական գործարան» ԲԲԸ-ի համար այդ գույքը համարվում է անհատույց ստացված ակտիվ, որը, ՀՀ հարկային օրենսգրքի 109-րդ հոդվածի 4-րդ մասի 1-ին կետի «ա» ենթակետի համաձայն, եկամուտ է համարվում այն հարկային տարում, երբ դա ճանաչվում է որպես ծախս կամ կորուստ` անկախ այդ ծախսը կամ կորուստը համախառն եկամտից նվազեցնելու հանգամանքից։
	





Ընդունվել է ի գիտություն:

	3. ՀՀ ֆինանսների նախարարություն
	14.02.2022թ.

	
	N 01/8-2/2443-2022

	Հարգելի պարոն Խաչատուրյան
ՀՀ ֆինանսների նախարարությունը քննարկել է Ձեր 01.02.2022թ. N 01/16.1/637-2022 գրությամբ ներկայացված «Գույք հետ վերցնելու և նվիրելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ տարածք ներմուծված, Հրաժարում հօգուտ պետության մաքսային ընթացակարգով հայտարարագրված և ՀՀ բարձր տեխնոլոգիական արդյունաբերության նախարարությանը (այսուհետ՝ Նախարարություն) հանձնված գույքը հետ վերցնել և նվիրել «Չարենցավանի հաստոցաշինական գործարան» բաց բաժնետիրական ընկերությանը և հայտնում է հետևյալը.
Նախագծին կից ներկայացված հիմնավորման համաձայն՝ ս․թ․ հունվար 24-ին Հայաստանի Հանրապետություն է ներմուծվել լազերային կտրող հաստոց, որը հայտարարագրվել է «Հրաժարում հօգուտ պետության» մաքսային ընթացակարգով և հիմք ընդունելով «Մաքսային կարգավորման մասին» ՀՀ օրենքի 145-րդ հոդվածը (այսուհետ՝ Օրենք) բեռը ՀՀ պետական եկամուտների կոմիտեի կողմից անհատույց փոխանցվել է Նախարարությանը:
Այդ կապակցությամբ հայտնում ենք, որ Օրենքի 143-րդ հոդվածի 1-ին մասի 3-րդ կետի համաձայն՝ ապրանքները հանձնվում են պետությանը «Հրաժարում՝ հօգուտ պետության» մաքսային ընթացակարգով ձևակերպելու դեպքում։ Օրենքի 145-րդ հոդվածի 1-ին մասի համաձայն՝ ՀՀ պետական եկամուտների կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` ՀՀ կառավարության որոշման հիման վրա, սակայն ՀՀ պետական եկամուտների կոմիտեի կողմից Նախարարությանը վերոնշյալ գույքի անհատույց փոխանցման նպատակով ընդունված ՀՀ կառավարության որոշում առկա չէ։ 
	












Ընդունվել է, նախագիծը լրամշակվել է նոր կետով:


	Միաժամանակ տեղեկացնում ենք, որ նույնաբովանդակ նախաձեռնության վերաբերյալ 2021 թվականի մայիսի 4-ի ֆինանսատնտեսական նախարարական կոմիտեի նիստի արձանագրության «Օրակարգի հաստատում» բաժնի 2-րդ կետի «բ» ենթակետով՝ պետական կառավարման համակարգի մարմինների ղեկավարներին տրվել է հանձնարարականն առ այն, որ պետք է ձեռնպահ մնալ պետական մարմիններին երրորդ երկրներից ուղարկված ապրանքները (այդ թվում՝ շարժական գույքը) Օրենքով սահմանված՝ «Հրաժարում հօգուտ պետության» մաքսային ընթացակարգով ձևակերպելուց կամ սույն արձանագրության 12-րդ կետով ներկայացված որոշման նախագծի օրինակով նշված մաքսային ընթացակարգով արդեն իսկ ձևակերպված ապրանքները (այդ թվում՝ շարժական գույքը) հետագայում համապատասխան կազմակերպությանը կամ ֆիզիկական անձանց ամրացնելուց կամ նվիրաբերելուց և ներմուծումը կազմակերպել ընդհանուր ընթացակարգով:
	Չի ընդունվել, քանի որ նշված գույքը կարևոր նշանակություն ունի «Չարենցավանի հաստոցաշինական գործարան» ԲԲ ընկերության համար՝ ռազմարդյունաբերության ոլորտում համապատասխան արտադրանքի ստեղծման  և փորձարկումներ իրականացնելու նպատակով։
Բացի այդ, «Չարենցավանի հաստոցաշինական գործարան» ԲԲԸ-ն իրականացնում է ՀՀ ռազմարդյունաբերության ոլորտում պետական բացառիկ պատվերներ և նվիրվող գույքի շահագործմամբ ընկերությունը հնարավորություն կունենա բարձրացնել պետական պատվերների իրականացման արդյունավետությունը, ուստի նշված ընթացակարգի կիրառումը տվյալ պարագայում հանդիսանում է անհրաժեշտ:



